Հ Ի Մ Ն Ա Վ Ո Ր ՈՒ Մ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՖԻՆԱՆՍՆԵՐԻ ՆԱԽԱՐԱՐՈՒԹՅԱՆ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՈՐՈՇՄԱՆ ԸՆԴՈՒՆՄԱՆ
	1. Ընթացիկ իրավիճակ և իրավական ակտի ընդունման  անհրաժեշտությունը 


	    ՀՀ ՖՆ Դիլիջանի ուսումնական կենտրոնի շահագործումն արդյունավետ կազմակերպելու նպատակով, ինչպես նաև շինարարության ընթացքում ի հայտ եկած նոր հանգամանքների պատճառով մի շարք փոփոխություններ են կատարվել օբյեկտի նախագծանախահաշվային փաստաթղթերում, մասնավորապես` նախագծվել և կառուցվում են գիտաժողովների մեծ դահլիճը, սպորտհրապարակներն սպասարկող մասնաշենքը, խմելու ջրի պահուստային ջրամբարները և պոմպակայանը, ընդլայնվել է ստորգետնյա ավտոկայանատեղին: ՀՀ ՖՆ Դիլիջանի ուսումնական կենտրոնի վերակառուցման աշխատանքներում` վերոհիշյալ փոփոխություններով պայմանավորված, շինմոնտաժային աշխատանքների կատարման համար կպահանջվեն լրացուցիչ ժամկետներ: 
ՀՀ կառավարության որոշման նախագծով առաջարկվում է ՀՀ ՖՆ Դիլիջանի ուսումնական կենտրոնի վերակառուցման աշխատանքների, դրանց նկատմամբ տեխնիկական և հեղինակային հսկողության ծառայությունների կնքված պայմանագրերով սահմանված ժամկետները նախատեսված 2015 թվականի հուլիսի 1-ի փոխարեն տեղափոխել մինչև 2015 թվականի հոկտեմբերի 1-ը:

ՀՀ ՖՆ Դիլիջանի ուսումնական կենտրոնի բնականոն շահագործումը նախանշված ժամկետում ապահովելու համար անհրաժեշտ է ձեռք բերել  ապրանքներ (փափուկ կահույք և հասարակական սպասարկման սրահների սեղաններ և աթոռներ,  անկողնային պարագաներ, լոգարանի և լոգանքի պարագաներ, վարագույներ և ծածկոցներ, սպասք, ննջարանային սենյակների և սանհանգույցների կենցաղային պարագաներ, էլեկտրատեխնիկական սարքեր, սպորտային պարագաներ և այլն):

Տվյալ ապրանքների ձեռքբերման ընդունված  գնման ընթացակարգերով գործընթացն իրականացնելու դեպքում, ժամկետների առումով, օբյեկտի նախանշված շահագործման հանձնման ժամկետում հնարավոր չէ իրականացնել: Հաշվի առնելով վերոհիշյալը` առաջարկվում է  ՀՀ ՖՆ Դիլիջանի ուսումնական կենտրոնի շահագործման համար անհրաժեշտ ապրանքների ձեռքբերումը համարել պետության կարիքների համար գնման անհետաձգելի պահանջ և գնման գործընթացն իրականացնել բանակցային ընթացակարգով` առանց գնումների հայտարարությունը նախապես հրապարակելու:


	2. Կարգավորման նպատակը և բնույթը

ՀՀ ՖՆ Դիլիջանի ուսումնական կենտրոնի վերակառուցման աշխատանքներում նախագծանախահաշվային փաստաթղթերի փոփոխություններով պայմանավորված շինմոնտաժային աշխատանքների կատարման ավարտի նոր ժամկետի սահմանում և ուսումնական կենտրոնի բնականոն շահագործումն ապահովելու համար անհրաժեշտ ապրանքների ձեռքբերում:



	

	3. Նախագծի մշակման գործընթացում ներգրավված ինսիտուտները, անձինք և նրանց դիրքորոշումը

   Նախագիծը մշակվել է ՀՀ ֆինանսների նախարարության աշխատակազմի կողմից:
4. Ակնկալվող արդյունքը

ՀՀ կառավարության որոշման նախագծի ընդունմամբ կապահովվի ՀՀ ՖՆ Դիլիջանի ուսումնական կենտրոնի բնականոն շահագործումը:
Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՖԻՆԱՆՍՆԵՐԻ ՆԱԽԱՐԱՐՈՒԹՅԱՆ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության ֆինանսների նախարարության գնման պայմանագրերում փոփոխություններ կատարելու թույլտվություն տալու մասին» որոշման ընդունման կապակցությամբ այլ նորմատիվ իրավական ակտերի ընդունում չի նախատեսվում:
Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՖԻՆԱՆՍՆԵՐԻ ՆԱԽԱՐԱՐՈՒԹՅԱՆ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության ֆինանսների նախարարության գնման պայմանագրերում փոփոխություններ կատարելու թույլտվություն տալու մասին» որոշման ընդունման կապակցությամբ պետական և տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:



	1. Տեղեկանքի վերնագիրը
	«Հայաստանի Հանրապետության ֆինանսների նախարարության գնման պայմանագրերում փոփոխություններ կատարելու թույլտվություն տալու մասին» ՀՀ կառավարության որոշման նախագծի վերաբերյալ հանրային քննարկումների մասին:

 

	2. Հասարակությանը նախագծի վերաբերյալ իրազեկումը
	ՀՀ կառավարության որոշման նախագիծը տեղադրված է ՀՀ ֆինանսների նախարարության www.minfin.am կայքում:


